
Inatsisartut suleriaasianni §37 naapertorlugu apeqqutit imaattut Naalakkersuisunut 

ingerlatippakka: 

Naalakkersuisunut apeqqutit: 

1. Naalakkersuisut inissianik sanaartoriutsinik piareersimasuutitaqarpat inissiat akinik 

appasissunik atugassaqartitsisut pissakinnernut naapertuussakkanik 

sanaartoriaannaanermik qulakkeerinnittunik? 

a. Aappiuppat; kvm akinik agguaqatigiissitsineq qanoq annertussusilerneqarsimava, 

qaammammullu kvm qanoq ineqarnermut missingiussisoqarsimava? 

b. Naamiuppat; misilittakkat aallaavigalugit konceptiliortitsinermi akit qanoq 

isikkoqarpat? 

2. Ilinniartut inissiaat pillugit iliuusissatut pilersaarut 2019-imeersumi ilinniartut inissiaat 

1.119-inik siniffissallit 1,2 mia.kr. missaani akeqassasut naatsorsuutigineqarput. 

Aningaasartuutaasut eqqarsaatigalugit piviusorsiorpa inissiat 1000-it sananeqarneranut 

ilinniartut inaasa 1.119-nik siniffissallit 1,2 mia. kr. naliginut sananeqartussanut 

sanilliussissalluni? 

3. Naalakkersuisut immikkut ittumik pisortat inissianik akinik appasissunik 

atugassaqartitsisunik sanaartornissaminnut pilersaaruteqarpat? 

4. Naalakkersuisut inissialiornermi maleruagassat ullumikkut pissutsit aallaavigalugit 

nutarsarneqarnissaanik pilersaaruteqarpat? 

5. Naalakkersuisut inissiat pioreersut aqunneqarnerat, aqunneqarneratalu aaqqissugaanera 

pillugu nutarterinissaminnik pilersaaruteqarpat? 

6. Naalakkersuisut pisortat inissialiortiternernut tunngasumik allamik eqqaasassaqarpat? 

(Inatsisartunut Ilaasortaq Aqqaluaq B. Egede, Inuit Ataqatigiit) 

Tunngavilersuut: 

Inuiaqatigiinni oqartussaaqatigiinneq tunngavigalugu qinersinikkut nunatta siuttuisut qinigaasut 

akisussaaffimmik tigusisariaqarpugut. Akuesaarlugu inuusaatsitsinnut 

ilaalersiinnarsinnaanngilarput nunatsinni inuppassuit angerlarsimaffeqaratik 

inuuneqalersimanerat. Tikkuartuiniartoqarsinnaavoq tamatumunnga kikkut pisuunersut 

imaluunniit pisuunnginnersut. Aallaavik nalunngisarput, tamatta isumaqatigiissutigisinnaasarput 

pingaarneq tassaavoq; Nunatsinni inuuniarnikkut atugassarititaasut inunnut isertitakitsunut 

artornarnerpaajummat. 

Apeqqutit ullut qulit ingerlaneranni akineqarnissaat innersuuppara. 


